

თანამშრომლობის მემორანდუმი 

პოლონეთის რესპუბლიკის შრომისა და სოციალური პოლიტიკის სამინისტროსა 
და 
საქართველოს შრომის, ჯანმრთელობისა და სოციალური დაცვის სამინისტროს შორის


პოლონეთის რესპუბლიკის შრომისა და სოციალური პოლიტიკის სამინისტრო და საქართველოს შრომის, ჯანმრთელობისა და სოციალური დაცვის სამინისტრო, 

· გამოხატავენ რა სურვილს, განავითარონ აქტიური თანამშრომლობა ქვეყნებს შორის შრომისა, დასაქმებისა და სოციალური უსაფრთხოების სფეროში,
· დარწმუნებულები იმაში, რომ დაამყარებენ მეგობრულ და კეთილსაიმედო ურთიერთობებს სამინისტროებს შორის,
· გამოხატავენ თავიან სურვილს გააერთიანონ ძალისხმევა ორმხრივი ნაყოფიერი თანამშრომლობის განვითარებისათვის საუკეთესო ეროვნული გამოცდილების გაზიარების გზით,

შეთანხმდნენ შემდეგზე:    							 

1. პოლონეთის რესპუბლიკის შრომისა და სოციალური პოლიტიკის სამინისტრო და საქართველოს შრომის, ჯანმრთელობისა და სოციალური დაცვის სამინისტრო ითანამშრომლებს საუკეთესო პრაქტიკის, ინფორმაციის გაცვლით და სადაც შესაძლებელი იქნება ერთობლივი ინიციატივების დანერგვით შემდეგ მიმართულებში:

ა) შეზღუდული შესაძლებლობის მქონე პირთა მხარდაჭერის სისტემა;

ბ) შრომის ბაზრის პოლიტიკა - კანონმდებლობა, დაწესებულებები, რეფორმები;

გ) უმუშევრობის შემცირებისკენ მიმართული ღონისძიებები და დასაქმების ხელშეწყობა სხვადასხვა რისკ ჯგუფებისთვის;

დ) სიღარიბისა და სოციალური გარიყულობის დაძლევა;

ე) ბავშვზე ზრუნვის სისტემა;

ვ) სამთავრობო და არასამთავრობო ორგანიზაციებს შორის თანამშრომლობა;

ზ) საპენსიო სისტემების რეფორმები;

თ) აქტიური და ჯანმრთელი დაბერების ხელშეწყობა, მათ შორის თაობათაშორისი თანამშრომლობის, ნებაყოფლობითი სამუშაოების, ხანდაზმულ პირთა განათლებისა და სოციალური სერვისების ხელშეწყობა;

ი) სოციალური დიალოგისა და შრომითი დებატების დამყარება;

კ) ყველა სხვა სფერო წარმოადგენს სამინისტროებს შორის ორმხრივი შეთანხმების საგანს.

2. პოლონეთის რესპუბლიკის შრომისა და სოციალური პოლიტიკის სამინისტრო და საქართველოს შრომის, ჯანმრთელობისა და სოციალური დაცვის სამინისტრო შეთანხმდნენ თანამშრომლობის შემდეგ ფორმებზე: 
ა) საკანონმდებლო აქტების და სხვა დოკუმენტების გაცვლა, ისევე როგორც ინფორმაციის და საუკეთესო პრაქტიკების, რომლებიც დაკავშირებულია შრომითი ურთეირთოებების, დასაქმებისა და სოციალური უსაფრთხოების სხვადასხვა ასპექტებთან;
ბ) გაცვლითი ვიზიტები პოლიტიკურ და ექსპერტულ დონეზე;
გ) თანამშრომლობა პროგრამების, პროექტებისა და კვლევების დარგში;
დ) თანამშრომლობის სხვა ფორმები წარმოადგენს სამინისტროებს შორის ორმხრივი შეთანხმების საგანს.


3. აღნიშნული მემორანდუმის პრაქტიკაში დანეგრვის მიზნით წლიური საოპერაციო პროგრამები შეიძლება მიღებულ იქნეს მხარეების მიერ, რომლებიც  აღნიშნულია პუნქტ 6-ში. 

4. პოლონეთის რესპუბლიკის შრომისა და სოციალური პოლიტიკის სამინისტროსა და საქართველოს შრომის, ჯანმრთელობისა და სოციალური დაცვის სამინისტროს აქტივობები დაფინანსდება აღნიშნული მემორანდუმის ფარგლებში მათი საბიუჯეტო შესაძლებლობების ფარგლებში, გარდა პროექტისა - „შეზღუდული შესაძლებლობის მქონე პირთა დაცვის სისტემის  სამართლებრივი, ფინანსური და ადმინისტრაციული საფუძვლები - საუკეთესო პრაქტიკების მაგალითები  - გარდამავალი პერიოდი“, რომელიც ფინანსდება „პოლონეთის განვითარების თანამშრომლობის პროგრამით“. 

 
5. დელეგაციებისა და ექსპერტების გაცვლა აღნიშნული მემორანდუმის ფარგლებში იქნება გამგზავნი სამინისტროს პასუხისმგებლობა და შესაბამისობაში ეროვნულ კანონმდებლობასთან. 

6. კომპეტენტური ორგანოები აღნიშნული მემორანდუმის დანერგვაზე არიან: 

ა) პოლონეთის რესპუბლიკის შრომისა და სოციალური პოლიტიკის სამინისტროს მხრიდან - საერთაშორისო თანამშრომლობის დეპარტამენტი; 

ბ) საქართველოს შრომის, ჯანმრთელობისა და სოციალური დაცვის სამინისტროს მხრიდან - სოციალური დაცვის დეპარტამენტი. 

7. მემორანდუმის ვადაა სამი წელი და იგი ავტომატურად გაგრძელდება 3 წლით, თუ რომელიმე მხარე სამი თვით ადრე არ წამოაყენებს წერილობით თხოვნას მემორანდუმის შეწყვეტის თაობაზე.

პოლონეთის რესპუბლიკის შრომისა და სოციალური პოლიტიკის მინისტრი 
საქართველოს შრომის, ჯანმრთელობისა და სოციალური დაცვის მინისტრი




